
				এই পাতাটির মুদ্রণ সংশোধন করা প্রয়োজন। 
দেবগণের মর্ত্যে আগমন। 8ዓ >
ব্রহ্ম। খ্ৰীবিষ্ণু ! অ্যা ! তাতি! বরুণ ! তাতি! চল পৃথিবী হইতে পলাই চল, এক্ষণে কলির সম্পূর্ণ অধিকার ।
ইন্দ্র । পিতামহ ! প্রচারক র্তাতি শুনে পলাতে চাচ্চেন কেন ? ব্ৰহ্মা। এক সময় কলি আমাকে জিজ্ঞাসা করিয়াছিল—“প্ৰভু ! আজ্ঞে করুন কোন সময়ে আমি মৰ্বে স্বখে এবং নিষ্কণ্টকে রাজ্য করিতে পাইব ?” তদুত্তরে আমি বলিয়াছিলাম—যে সময়ে শূদ্রে তপোবেশধারী হইয়া বেদিতে উপবেশন করিয়া ধৰ্ম্মোপদেশ দিতে থাকিবে, সেই সময়ে তুমি জানি ও তোমার সম্পূর্ণ অধিকার হইয়াছে। এক্ষণে এই তাতি প্রচারককে দেখিয়া আমার স্মরণ হইল কলির এক্ষণে সম্পূর্ণ অধিকার কাল উপস্থিত ।
এখান হইতে দেবগণ বাসায় আসিয়া পরস্পরে গল্প করিতেছেন এমন সময়ে নারায়ণ কহিলেন “ ঐ যা ! গয়ার পাথরবাটী প্রভূতির পোটলাট মোকামায় ট্রেণ পরিবর্তনের সময়ে ফেলে এসেছি। “ ব্ৰহ্মা এই কথা শ্ৰবণে নারায়ণের প্রতি অত্যন্ত চটিয়া উঠিয়া বলিতে লাগিলেন—“ তোমার হাড়ে লক্ষ্মী হবে না, আবার যেখানে যাবে কিছু কিনে দিতে বল, ভাল করে কিনে দেব। ছি! ছি! অত্যন্ত অসাবধান বয়েস হয়েচে, বুদ্ধি শুদ্ধি আছে এখন এত অসাবধান হলে কি পথ চলা যায় ? আমি অস্বলের মাচ খাব বলে থাসা থাসা ছোট ছোট বাট গুলি কিছুন.সিয়ে এলাম তুমি কিনা পথে ফেলে এলে । বাটী গুলির জন্য মন নিতান্ত খারাপ হ’লো । ইচ্ছা হচ্চে আবার গয়ায় গিয়া কিনে আনি । *... . . . .
পর দিন তাহার একখানি ঘোড়ার গাড়ি ভাড়া করিয়া সীতাকুণ্ড দেখিতে চলিলেন। গাড়ি কিছু দূর যাইলে দেবগণ দেখেন কতকগুলি লোক তাহাদের পশ্চাৎ পশ্চাৎ ছুটিয়া আসিতেছে। ব্রহ্ম কহিলেন, বরুণ, আমাদের পশ্চাৎ পশ্চাৎ ছুটয়া আসিতেছে উহার কারা ? ”
বরুণ। উহারা সীতাকুণ্ডের পাও। । উহার সংখ্যায় প্রায় ৪ । ৫ শত ঘর আছে এবং অনেকে সীতাকুণ্ডের প্রসাদে বিলক্ষণ সঙ্গতিও করিয়া লইয়াছে ।
ক্রমে দেবগণের গাড়ী প্রাচীর বেষ্টিত সীতাকুণ্ডের নিকট আসিয়া উপস্থিত হইল । তাহারা গাড়ি হইতে অবতীর্ণ হইলে পাণ্ডার চারি দিক হইতে আসিয়া বেষ্টন করিতে লাগিল। কতকগুলি পাও কহিল " বাবু

